
«Հանրային ծառայության մասին» Հայաստանի Հանրապետության օրենքում փոփոխություն կատարելու մասին 
ՀՀ օրենքի նախագծի 

	Արտաքին գործերի նախարարություն
	05.10.2021

	
	№ 1111/41283-21

	««Հանրային ծառայության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ առարկություններ և դիտողություններ չունի
	

	
Արդարադատության նախարարություն
	08.10.2021թ.

	
	№ /10.0.1/31788-2021

	[bookmark: _GoBack]««Հանրային ծառայության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծով (այսուհետ՝ Նախագիծ) նախատեսվում է սահմանել, որ սփյուռքի գործերի գլխավոր հանձնակատարը կարող է ունենալ հասարակական հիմունքներով նշանակված խորհրդականի կարգավիճակով՝ սփյուռքի գործերի հանձնակատարներ: Առաջին հերթին իրավական տեխնիկայի տեսանկյունից հարկ է նշել, որ 8-րդ հոդվածի 10-րդ մասը շարադրվել է նոր խմբագրությամբ, մինչդեռ դրա հիմնական բովանդակությունը մնացել է նույնը և դրանում միայն Սփյուռքի գործերով գլխավոր հանձնակատարի խորհրդականների մասով է լրացում կատարվել: Երկրորդ` անհրաժեշտ է ուշադրություն դարձնել այն հանգամանքին, որ Սփյուռքի գործերով գլխավոր հանձնակատարի խորհրդականի պաշտոնն ընդհանրապես և հասարակական հիմունքներով խորհրդականի կարգավիճակ ունեցող սփյուռքի հանձնակատարների  խորհրդականի պաշտոնը մասնավորապես` նախատեսված չեն «Հանրային ծառայության մասին» օրենքով:  Ուստի գտնում ենք, որ առավել նպատակահարմար է Սփյուռքի հարցերով գլխավոր հանձնակատարի խորհրդականների վերաբերյալ դրույթները նախատեսել օրենքի 8-րդ հոդվածի առանձին` նոր լրացվող մասով:
	Ընդունվել է ի գիտություն
«Հանրային ծառայության մասին» ՀՀ օրենքի (այսուհետ՝ օրենք) 8-րդ հոդվածը սահմանում է «հայեցողական պաշտոն» հասկացությունը: Օրենքի 8-րդ հոդվածի 10-րդ մասը մասնավորեցնում է հայեցողական պաշտոնները, սահմանելով հասարակական հիմունքներով նշանակված խորհրդականների պաշտոններ: ՀՀ կառավարության 18.08.2021թ. հնգամյա ծրագրի «Սփյուռքի հետ կապերը» 1.4. բաժնի պահանջներից ելնելով անհրաժեշտություն է առաջացել սահմանել սփյուռքի գործերի հանձնակատարների ինստիտուտը: Նրանք ունենալու են հասարակական հիմունքներով խորհրդականի կարգավիճակ օտարերկրյա պետություններում և նշանակվելու են                  ՀՀ վարչապետի որոշմամբ՝ սփյուռքի գործերի գլխավոր հանձնակատարի առաջարկությամբ: Սփյուռքի գործերի հանձնակատարները պետք է տրամադրեն մասնագիտական խորհրդատվություն՝ սփյուռքի հետ փոխգործակցության բնագավառի և իրականացվող աշխատանքների արդյունավետության վերաբերյալ: Նրանց իրավական կարգավիճակի վերաբերյալ մնացած պահանջները, մասնավորապես՝ պաշտոնատար անձ չհանդիսանալը, չվարձատրվելը, նորմավորված աշխատանքի և աշխատաժամանակի ռեժիմ չունենալը և այլն  համահունչ են հասարակական հիմունքներով նշանակված խորհրդականի կարգավիճակին: Ուստի կրկնություններից խուսափելու նպատակով նպատակահարմար է սփյուռքի գործերով հանձնակատարի խորհրդականների վերաբերյալ դրույթները նախատեսել օրենքի 8-րդ հոդվածի 10-րդ մասում, այն շարադրելով նոր խմբագրությամբ:

	Ֆինանսների նախարարություն
	07.10.2021թ.

	
	№ 01/11-4/16252-2021

	Հանրային ծառայության մասին» Հայաստանի Հանրապետության օրենքում փոփոխություն կատարելու մասին» օրենքի նախագծի վերաբերյալ առաջարկություններ և դիտողություններ չունի:
	



